
司天臺

作者：白居易

捕蝗

本作品收錄於《新樂府》

引古以儆今也。

司天臺，仰觀俯察天人際。

羲和死來職事廢，官不求賢空一作「唯」取藝。

昔聞西漢元成間，上陵一作「凌」下替謫見天。

北辰微暗少光色，四星煌煌如火赤。

耀芒動一作「振」角射三臺，上臺一作「半見」半滅中臺坼。

是時非無太史官，眼見心知不敢言。

明朝趨入明光殿，唯奏慶雲壽星見。

司天臺

天文時變兩如斯，九重天子不得知。

不得知，安用臺高百尺為？

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

